
Combhthéacs an Taighde

Cuirtear nios mo béime, le blianta anuas, ar choincheapa na héagsulachta, na
hilghnéitheachta agus leathnti na rannphdirtiochta i dtimpeallachtai triv leibhéal
ar fud an dombhain, agus ta borradh mér tagtha faoin gcianthoghlaim agus faoin
bhfoghlaim chumaisc araon i réimsi éagsiila oideachais nach raibh siad coitianta
iontu go dti seo. Tagraionn Haggis (2006) do na cinedlacha nua mic léinn a
thugann faoi chdrsai a dhéanamh in institividi triti leibhéal - an mac léinn aibi,
an mac léinn faoi mhibhuntdiste, an mac léinn 6n iasacht agus an mac léinn
neamhthraidisitnta (522) agus d’théadfai a itit gurb é an mac léinn ar-line
an cinedl foghlaimeora atd i gceist aici le ‘neamhthraidisiunta’ Is ar eispéireas
foghlama an chinedil mhic léinn seo a bhunoéfar an t-alt seo, mar aon leis na
dushldin a bhi le sdru ag an ddar seo agus dualgais an dearthéra moduil, an
léachtora agus an éascaitheora 4 gcomhlionadh go comhuaineach aici.

Mar chuid den mhodul sochtheangeolaiochta a bhi 4 theagasc ag an udar
seo, socrajodh ar bhéim a leagan ar phdirtiocht chriticiuil leis an taighde agus
leis an teoiric ndisitinta agus idirndisiinta ata foilsithe sa réimse seo cheana, mar
aon le scileanna ceisteoireachta a chothu i measc na rannphdirtithe. Chuathas
i muinin chomhairle Haggis (2006) agus an modul 4 dhearadh sa chaoi is go
meallfadh sé forbairt na feasachta criticitla:

This critical awareness is best developed through processes which challenge the
student. This challenge is usually offered through a) the stimulation of a good lecture
on the subject, b) engagement with, and exchange of, ideas, expressed verbally in
seminars, in response to reading, and c) processes of reading and thought involved

in the creation of an academic essay (3).

Rinneadh na léachtai a sheachadadh i bhfoirm nétai gach coicis ar an timpeallacht
thioruil foghlama, Blackboard, agus an t-udar ag suil gur ‘stimulation’ de chinedl
éigin a bhi anseo do na rannphdirtithe. Iarradh orthu ansin ionramhdil a
dhéanambh ar 4bhar na léachta mar aon le léitheoireacht bhreise a dhéanamh
le go mbeidis in ann ceist a fhreagairt a bhain le hébhar na coicise sin ar an
bhféram plé - ‘engagement with ideas in response to reading’. Anuas ar an iontrdil a
bhi le scriobh ag gach rannphdirti, bhi orthu teachtaireacht a scriobh chuig beirt
eile 6n ngriipa céanna - ‘engagement with, and exchange of, ideas’ - coincheap a
chuimsionn an mhalairt tuairimi agus smaointe agus inar cheart go mbeadh an
smaointeoireacht chriticitil léirithe go trédhearcach ag na rannphairtithe freisin.
Tugadh deis do na rannphdirtithe teacht le chéile faoi thri in aghaidh na bliana
acadula chun tuairimi a roinnt ‘verbally in seminars’ freisin mar gur ceapadh go
raibh sé tdbhachtach go mbeadh deis acu blaiseadh a fhail den teagmhail aghaidh
ar aghaidh chomh maith.

Chléraigh céad macléinn don chursa seo, daoine gairmitila den chuid is mé,
atd ag obair i réimsi éagsula de chuid phleanail teanga na Gaeilge. Bhi sé réastnta
soiléir 6n ts gur dhushldn ann féin a bheadh i gceist leis an ngrupa mor seo a
bhainistid ar line agus a bheith cothrom chun déta lena gcuid iontrélacha agus
teachtaireachtai ar an bhféram plé. Bhiothas thar a bheith comhfhiosach faoi
uileldithreacht an chérais sa mhéid is nach raibh aon deireadh leis an monatéir-
eacht, an disitheoireacht nd an teagmbhdil ar-line: ‘tutoring in an e-learning
environment puts high stress on the teacher due to the ubiquity of the online system’
(Mishra & Sharma, 2007: 334). Tuigeadh freisin gur shuiomh orgénach a bheadh
san fhoram plé agus go mbeadh tionchar an-mhér ag na rannphdirtithe ar dhinimic
na ngrapai éagsula, go hdirithe agus gan ach tri sheisitin teagmhala aghaidh ar
aghaidh idir iad agus an léachtéir. Tagraionn Connolly (2008) don néisean seo
agus i ag plé dhearcadh an fhoghlaimeora fhésta: ‘students created the atmosphere
with a combination of their expectations of the teacher and the subject; their reasons for
registering for the class; and their individual personalities and life experiences’ (70).
Bhi amanna ann nuair a bhi an ldmh in uachtar ag pearsantachtai éagsila ar an
bhféram plé, tharla sé go minic freisin gur leagadh i bhfad an iomarca béime ar

an taithi saoil a bhi ag na rannphdirtithe, fid nuair a iarradh orthu snditheanna
éagsiila na hargdinte a scagadh i gcomhthéacs teoiricinil. Déanfar iniichadh
nios grinne ar na tosca seo san alt seo agus breathnoéfar ar chuid de na dushlain
a bhi le sart ag na rannphdirtithe iad féin chomh maith. Mar mhodh taighde,
scaipeadh ceistneoiri ar rannphdirtithe an chursa tri mhedn an riomhphoist
toisc éascaiocht an chuir chuige seo agus an cursa uile & sheachadadh ar line.
Ni dhearna, 4fach, ach naoi nduine dhéag acu iad a chomhldnd agus a chur ar
ais. Nior cuireadh aon iachall ar na mic léinn iad a chomhlédnt. Bhiothas i mbun
breathndireachta ar an bhféram plé chomh maith, it a bhfacthas tuairimi agus

cuir chuige na rannphdirtithe ar an lathair.

An curaclam ar-line agus an phairtiocht chriticiuil

Déanfar an thoghlaim ar-line a scagadh i gcomhthéacs tri cinn de na ctig ghné a
mhaionn Haggis a d’théadfadh a bheith mar bhaic ar idirghniomhaiocht rathuil
agus thaitneamhach le feidhmeanna agus préisis curaclaim. Laistigh den chéad
bhac féideartha, tagraionn si d'easpa eolais na mac léinn ar phréisis agus ar chultdr
na hacadulachta:

It is no longer possible to expect all students to enter university already knowing
how to do things such as respond to a reading list and a set of essay questions,
engage with new types of text genre, and adopt a critical stance in relation to ideas
in published form’ (2006: 6).

T4 an easpa pdirtiochta a luaitear thuas le sonrt i go leor comhthéacsanna tria
leibhéal, 4it a mbionn sé dushldnach mic léinn a spreagadh i dtreo na smaoin-
teoireachta neamhsplediche agus criticitla, ach bionn sé nios dashlanai f6s an
cultur foghlama seo a chotht i measc rannphdirtithe ar-line nuair nach mbionn
an teagmhdil aghaidh ar aghaidh i gceist ach faoi thri in aghaidh na bliana acadula.
Ni hamhdin sin, ach anuas ar an bpdirtiocht chritictiil a bhi 4 mealladh, cur chuige
iomldn nua a bhii gceist le seachadadh an chursa d’thormhér na mac 1éinn agus
bhi roinnt frustrachais le brath ina measc maidir leis seo agus iad ag dul i dtaithi

ar choras agus ar mhunla nua teagaisc agus foghlama:
‘Is fearr liom an plé sa seomra ranga, mar a déarfd. Seanfhaiseanta, is d6cha’

‘Teastaionn am chun dul i dtaithi ar an gcéras. T4 an céras seo difritil leis an

seomra ranga mar a bhi cleachtadh againn air’

‘...an éiginnteacht a bhionn ann maidir le cad go direach atd ag teastail i gcuid

de na freagrai’’.

Léiritear drogall na rannphdirtithe anseo thuas tabhairt faoi mhodh nua seach-
adta agus bhi an t-idar thar a bheith comhfhiosach faoi seo agus i ag iarraidh
théidearthacht na mbraistinti scoiteachta a mhaold tri iad a ghriosadh ar an
bhféram plé agus a bheith ar fail ar line aon uair a bhi ceisteanna acu. Bhi sé soiléir
freisin go raibh go leor de na rannphadirtithe as cleachtadh leis na cérais acaddla
n6 ndr thuig siad go mbeadh bunus teoiriciuil leis an modul agus mar sin, go
mbeadh orthu ‘critical stance in relation to ideas in published form’ (Haggis, 2006:
6) a thorbairt. Chruthaigh an easpa feasachta seo ddshlan don tdar agus do na
rannphairtithe araon. Minionn Haggis ¢ seo agus i ag tagairt do Smith (1971):

The experience of struggle and alienation that students can experience when attempt-
ing to wrestle with the challenges of responding to complex text and ideas can evoke
emotional reactions which result in a kind of “tunnel vision” which can sabotage
the possibility of building further understanding, or of any desire to engage with
the text a second or third time’ (2006: 8).

Feictear don udar seo, ach go hdirithe i gcomhthéacs an dbhair thaighde seo,
go bhfuil an chéad ghné de chuid chreatlach Haggis - ‘student lack of familiarity
with processes’ (2006: S) in-idirnasctha leis an dara agus an triti ceann ar go leor
bealai. Tagraionn si don (2) réimse leathan cuspéiri mar aon leis na cinealacha
éagsula pairtiochta a bhionn ag mic léinn agus (3) claonadh an disciplin féin
(2006: 528). Bhi sé soiléir go raibh an d4 ghné seo ag teacht salach ar a chéile sa
mhéid is gur soiléiriodh bearna réastinta mér idir leibhéal na péirtiochta criticitla
le dioscursa na sochtheangeolaiochta nuair ba cheart gurbh ag coinbhéirsit a
bheidis. T4 taithi fhairsing ag na rannphdirtithe seo uilig i dtimpeallachtai éagstla
Gaeilge, taithi as a n-eascraionn tuairimi ldidre agus dearcthai atd diongbhdilte
agus seasmhach, bunaithe ar a n-eispéireas pearsanta féin sa réimse ina bhfuil
siad ag obair. An dushlin ba mho a bhi roimh an udar seo iad a mhealladh i
dtreo na smaointeoireachta criticitla agus an taithi sin agus na tuairimi ldidre a
scagadh i gcomhthéacs na teoirice ndisiinta agus idirndisiinta a mhaireann sa
réimse seo. Tugadh faoi deara go minic gur tugadh tus dite dd gcuid séilipseachais
téin, rud a d’thag go raibh dearcadh sich srianta acu ar réaltacht an ébhair i
gcomhthéacs an dioscursa idirndisitnta. I bhfocail eile, thainig sé chun solais

go minic gurbh ag brath ar n-eispéireas pearsanta féin a bhi siad seachas ag

1 Taan rannphairti seo ag tagairt don dbhar a bhionn le plé ar an bhféram ar-line gach coicis.

iarraidh é seo a shainmhiniu, a scrudud agus a chur i gcompardid leis an saineolas
sochtheangeolaiochta atéd sa ghort seo cheana féin. Léirmhinionn Haggis i féin

é seo:

Students may not wish to challenge their ideas, values and past experience, or such
challenge may be perceived as threatening and uncomfortable. This does not mean
that students cannot become engaged and questioning, but it may mean that such

engagement needs to be carefully staged, and perhaps explored explicitly (2006: 7).

Is 1éir gur bhraith na rannphdirtithe gur leor cur sios ar a dtaithi féin agus iad ag
tabhairt faoin gcur agus faoin gctiteamh ar line agus nach raibh gé i a cheistid, ach
thdinig sé chun solais anseo chomh maith gur airigh go leor diobh faoi bhagairt
agus beagainin michompordach, mar a ditionn Haggis thuas (2006) - ‘threatening
and uncomfortable’, agus an méid seo eolais 4 nochtadh acu:

‘Uaireanta, bionn drogall orm féin méran de chur sios a dhéanamh ar mo

chulra teanga de bhri go bhfuil mé airdeallach ar cé eile a bheadh 4 [éamh’

‘T4 aithne acu [rannphdirtithe eile] ar a chéile ar bhonn gairmiuil, agus d4
bharr, b’théidir nach dteastddh uathu an iomarca eolais a sholathar i dtaca

leo féin go pearsanta’

‘D’theicfinn go bhféadfadh rannphairtithe bheith michompordach faoi bheith
ag nochtu tuairimi a d’fhéadfai a nascadh leis an eagraiocht a bhfuil siad ag

obair inti’

Léiritear cé chomh comhthiosach faoi dhaoine eile is atd na rannphdirtithe anseo
agus iad thar a bheith cosantach faoin stadas atd acu féin agus faoin eagraiocht
ina bhfuil siad ag obair. Tar éis initichadh a dhéanamh ar a gcuid peirspictiochtai,
is 1éir gur dbhar cinedl leochaileach i an Ghaeilge agus go raibh drogall orthu
an iomarca eolais a thabhairt ar thaitios go ndéanfai breithitinas orthu féin né
ar an ionad ina raibh siad ag obair. Shoiléirigh duine amhdin acu é seo agus é
ag scrudu chur chuige an mhoduil: ‘Is déigh liom go bhfuil laigeacht dirithe
ann, mar go mbionn ort tuairim dhireach a thabhairt ar thuairim duine eile,
go mbraitheann an duine sin uaireanta gur ionsai atd ann ar a thuairim seachas

direach malairt tuairime’.

Mar sin féin, as na naoi gcinn déag de cheistneoiri a ndearnadh scagadh
orthu, thainig sé chun solais gurbh é an mhalairt tuairimi ar an bhféram plé an
buntdiste ba mhoé a bhain leis an modul. Bhi gach aon duine de na rannphairtithe

ar aon tuairim faoi seo:

‘Faigheann t 1éargas agus tuiscint ar dhearcthai, fadhbanna, réitigh, smaointe
éagsila 6 thobar leathan agus saibhir, i.e. lucht na Gaeltachta, lucht na Gaeilge,
lucht na hollscoile, lucht na seirbhise poibli, tuismitheoiri, gniomhairi

>
pearsanta, etc.

‘Bhi mé in amhras faoi sular thosaigh sé ach creidim anois go n-oibrionn sé

go maith’

‘An rud is fearr nd an léargas difrivil ar an dbhar 6 na rannphdirtithe éagsila

agus a dtuairimi féin curtha i ldthair laistigh den ghrupa’

T4 sé soiléir 6 thuairimi na rannphdirtithe gur éirigh leis an modul méid
dirithe péirtiochta a bhaint amach i measc na mac léinn iad féin 6s rud é go
ndearna siad na tascanna éagsila a chur i gcrich go sdsuil ar line agus go raibh
leibhéal idirghniomhaiochta ar an bhféram plé chomh maith, fid ma bhi rian
na cosantachta le brath anseo in amanna. D4 bhri sin, d’¢irigh leo na cusp6iri
éagsula a bhi acu a thabhairt le chéile agus iad sa t6ir ar an sprioc chéanna, sprioc
aléirmhinfonn Connolly agus i ag tabhairt spléachadh ar an tréimhse a chaith
si féin mar rannphdirti ar-line:

As a group, we knew we were there with an identical purpose...We knew that we
were the group in pursuit of this purpose, and that we had a connection with one
another on the basis of the common purpose, and the recognition that we had an
identity as the group of students (2008: 66).

Théinig an comhchuspoéir seo a ndéanann Connolly tagairt d6 chun solais, mar
aon le fianaise phairtiocht na mac léinn, in aiseolas na rannphdirtithe nuair a

phléigh siad cuid de na dushldin a bhi acu leis an modul:

‘Bionn orm srian a chur orm féin gan daoine a cheartu faoi nithe a bhfuil a thios
agam nach bhfuil fior ar chor ar bith né réalaioch - caithfidh mé cuimhneamh

nach é sin mo rél anseo..

Is Iéir go bhfuil cur chuige machnamhach in dséid ag an rannphdirti seo
agus mar sin, go bhfuil si tar éis nasc a chruthu idir { féin agus dbhar an chursa,
ach mar sin féin, is ag tagairt d4 taithi phearsanta féin at4 si agus i 4 curi gcom-
paraid le taithi rannphdirtithe eile seachas ag déanamh scagadh ar theoiric na
sochtheangeolaiochta. Thug rannphdirti eile le fios nach raibh déthain easaontais
nd diospdireachta le sonrd ar an bhféram plé agus i ‘in pursuit of this purpose’
(Connolly, 2008: 66):

‘An rud a chreidim go bhfuil sibh ag “seanmoireacht don chraifeach”, agus
mar sin, ni bhionn méran easaontais le sonrd. An fid easaontas a chothu le

daoine a ghriosadh?’

T4 an phéirtiocht a luann Haggis (2006) ar cheann de na gnéithe is tabhachtai
den fhoghlaim ar-line agus moltar moduil a dhearadh le go n-éascéidh siad
idirghniomhafocht shioncronach agus aisioncronach araon (Mishra & Sharma,
2007: 335). Is{ an idirghniomhaiocht aisioncronach a bhi mar bhunts an fhéraim
phlé. Is é an buntdiste is m6 a bhaineann leis an gcineal idirghniomhaiochta seo
go mbionn deis ag na rannphdirtithe dul i ngleic leis an dbhar agus é a phréisedil
ina gcuid ama féin (Ming & Khoon-Seng, 2000). Maionn Chesney & Ginty go
soldthraionn féram plé aisioncronach deiseanna d’thoghlaimeoiri monatéireacht
a dhéanamh ar a gcuid oibre féin mar aon le hobair na rannphairtithe eile, agus go
n-éascafonn sé an tsuil siar mar gur féidir luath-iontrdlacha a léamh agus a scagadh
aris don dara huair (2011: 214). Toisc nach creatlach fior-ama a bhionn i gceist
le seachadadh na léachtai i gcds an chirsa seo nd le gné na hidirghniomhaiochta
ar an bhféram plé, ba cheart go dtabharfadh sé seo deis do na rannphdirtithe
tabhairt faoin bhfoghlaim mhachnamhach agus scileanna ardoird smaointeoir-
eachta a fhorbairt. T4 sé nios dushlénai an cur chuige foghlama seo a mhealladh
irannphdirtithe a thugann faoin idirghniomhaiocht shioncronach. D4 bhri sin,
is mor an trua é ar bhealach go raibh easpa pairtiochta i measc na mac léinn le
teoiric na sochtheangeolafochta agus go raibh claonadh ni ba mhé acu dul i muinin
a dtaithi phearsanta agus scagadh 4 dhéanamh acu ar réaltacht shuibiachtuil
amhdin seachas inidchadh a dhéanambh ar na sraitheanna éagsila réaltachta as a
n-éascaionn an teoiric infheidhmithe.

Déanann Chesney & Ginty (2011) tagairt do bhuntaiste eile a bhaineann
leis an gcur chuige aisioncronach nuair a ditionn siad go méadaitear na deiseanna
soisialaithe i measc rannphdirtithe ar-line i dtimpeallacht den sort seo: ‘social
interactions that take place online can often bring about a reduction in feelings of
isolation for learners studying at a distance from the campus, or for learners who feel

self-conscious’ (214). Ni léir anseo, afach, ar éirigh leis an bhféram a leithéid a chur
i gcrich agus na rannphdirtithe ag lua na nithe seo aleanas: ‘caithfidh ti a bheith
curamach gan ébhar duine eile a mhasld), ‘michompordach), ‘ionsai pearsanta’
Caithfear a 4ititl anseo, dfach, ndr thdinig na mothtichdin seo chun solais nuair
a d’threastail na rannphadirtithe ar na tri cheardlann ar phriomhchampus na
hOllscoile agus go m'bhféidir go bhfuil buntdiste ag baint leis an soisialti aghaidh
ar aghaidh toisc go n-éascaionn sé soiléiriu, athra agus an diospoireacht thior-ama.

Athbhreithniu ar an bpréiseas

Chuathas i muinin raiteas MacDonald Ross agus na torthai foghlama 4 manla
don mhodul seo:

De-emphasise didactic tuition and summative assessment; set them tasks which
stimulate their creative imagination; encourage them to work together co-operatively
rather than competitively; give them regular and constructive feedback on their
performance; encourage them to reflect on how their skills and understanding are
improving (2008:7)

Ba é an dushldn ba mho a bhile sart san fhis seo aiseolas rialta agus cuiditheach a
thabhairt do na rannphdirtithe, sprioc a bhi ag an udar ach ceann a bhi an-deacair
a bhaint amach, de bhri go raibh an oiread sin mac 1éinn ag tabhairt faoin gctrsa
agus toisc an oiread sin freagrachtai eile a bheith ar an udar. Ba { samhail an
udair aiseolas aonair déthaobhach a thabhairt do gach aon duine acu, aiseolas
6 pheirspictiocht an oideora agus an éascaitheora araon, ach, faraor, nior éirigh
1éi an cuspdir seo a chur i bhfeidhm. D4 bhri sin, socraiodh go ndéanfai obair
na rannphadirtithe a mheas mar ghripa seachas mar dhuine aonair agus aiseolas
a chur ar fdil don ghrupa iomldn ansin. Ni rabhthas réthégtha leis an modh seo
mar cé gur ditiodh cheana go mbionn comhchuspéir ag na rannphairtithe uile
agus iad ag plé le diospoireachtai ar-line, ni ionann é sin agus a ra go bhfuil na
riachtanais foghlama chéanna acu né go bhfuil an caighdedn céanna acu ach

oiread. Leagann MacDonald Ross béim air seo freisin:

In learning groups, there are at least three, and maybe four entities getting together:
the individual, the group, the facilitator and even the community of practice to which
they belong. Each of these entities has different learning needs and responsibilities.
The individuals have their own learning needs, and the group has collective learning
needs, which, hopefully, are compatible, but may not be (2008: 8S).

Toisc nach mbionn na riachtanais seo i gcdnai mar a chéile, moltar grupa i
bhfad nios It a chlara do chursa ar-line den chinedl seo sa chaoi is go dtabharfar
cothrom na féinne déibh 6 thaobh aiseolais, tacaiochta agus dhul i dtaithi ar
chultdr agus ar phréisis na hacadulachta. Toisc go bhfuil rannphdirtithe an
chursa ag obair i réimse na Gaeilge, cuid acu ar feadh na mblianta, is 1éir go
mbeidis ag brath ar a gcuid saineolais féin agus iad ag freagairt ceisteanna ar an
bhféram plé, ach soiléiriodh san alt seo gur tugadh tds dite don saineolas agus
don taithi phearsanta a bhi acu seachas sraitheanna éagsula na teoirice a scagadh
agus a ionramhdil. Samhlaitear gur athrd meoin den chuid is moé at4 ag teastail
anseo toisc nach bhfuil cur amach ag go leor acu ar an timpeallacht acaduil
nd ar chultir na feasachta criticitla. B'théidir go bhfuil sé ré-uaillmhianach a
bheith ag suil go n-athréfar an dearcadh seo laistigh de bhliain acaduil amhadin,
go bhféadfar cultir na smaointeoireachta seo a athmhunlu agus suil ghéar chrit-
iciuil a mhealladh ina 4it; ach fit m4 t4, caithfear teacht ar mhodh feiliinach agus
praiticiuil aiseolais don bhliain atd amach rompu chun na mic léinn a chumasu
tabhairt faoin bpdirtiocht chriticiuil, go hdirithe agus iad mar rannphdirtithe na
foghlama ‘neamhthraidisitnta’ (Haggis, 2006).

